
Организација на жените на 

општина Свети Николе

Ул.Цветан Димов бр.14
Тел./фах: +38990)32444620
e-mail: wom_org@yahoo.com
web: www.womsvetinikole.org.mk
Анализа на анкетното испитување за потребите и проблемите на жените од општина Свети Николе

Свети Николе, 

Август, 2010

Организација на жените на општина Свети Николе од април до октомври 2010 година го реализира проектот „Свети Николе – транспарентна општина“. Проектот е поддржан од програмата Civica Mobilitas – имплементирана од ЦИРа и финансиски поддржана од SDC. Цел на проектот е подобрување на транспарентноста во финансиското работење на Локалната самоуправа на општина Свети Николе и придонес кон решавање на проблемите и потребите на жените од општина Свети Николе. Во рамките на проектот се реализираа следниве активности:

1. Следење на финансиското работење на Локалната самоуправа
1.1 Прибирање на податоци за финансиското работење на Локалната самоуправа 
1.2 Печатење на извештај за резултатите од финансиската анализа на    работењето на Локалната самоуправа 

Овие активности се спроведуваат со цел да се зголеми транспарентноста за прибирање и трошење на средствата од општинскиот буџет и со тоа граѓаните да имаат увид во процесот на креирање и остварување на истиот. При тоа се врши мониторинг на реализацијата на општинскиот буџет, од кои приходи се финансира Локалната самоуправа, колку средства се прибираат на месечно и годишно ниво, за што се трошат парите на граѓаните, висината на обврските во буџетот и слични параметри. Податоците се добиваат од Одделението за финасии во Локалната самоуправа, а од анализата на податоците ќе се подготви извештај кој ќе биде достапен за сите заинтересирани лица од општина Свети Николе.
2. Испитување на потребите и проблемите на жените од општина Свети Николе

2.1 Анкетирање на 1000 жени за работата на Локалната самоуправа
2.2 Трибина за презентирање на резултатите од анкетата 
2.3 Одржување на 7 трибини со жените во месните заедници 
2.4 Одржување на 2 тематски трибини/јавни расправи
2.5  Следење на реализираните активности и проекти на Локалната самоуправа
2.6 Теренско испитување за структурата, потребите и проблемите на жителите од 7 месни заедници од општина Свети Николе
Сите погоре споменати активности се реализираа со цел да се добијат информации за тоа колку жените се информирани за работата на Локалната самоуправа и нејзините надлежности, да се испитаат нивните потреби и проблеми и родовиот баланс во институциите на Локалната самоуправа. Особено внимание се обрна на жените од руралните средини со цел и тие да се потикнат да земат активно учество во процесот на креирање политики и да ги искажат своите проблеми и потреби. На трибините жените се информираа за надлежностите на Локалната самоуправа и присутните имаа можност да ги искажат своите потреби и проблеми со кои се соочуваат во секојдневниот живот. Изнесените мислења во пишана форма ќе се достават до советниците и градоначалникот на општина Свети Николе. Со ова Локалната самоуправа ќе биде информирана за актуелните потреби и проблеми на женското население од пооделните месни заедници и ќе претставуваат насоки за превземање на идни активности на Локалната самоуправа со цел надминување на воочените проблеми. Со цел дирекно да се допре до носителите на Локалната самоуправа ќе се реализираа 2 тематски трибини на кои ќе се разговара за актуелни теми и проблеми со кои се соочуваат жените. Организацијата во изминативе месеци исто така ги следи сите активности кои ги реализира општината согласно програмата за работа на општината, како и текот на реализирање на проекти, средби и манифестации кои ги организира Локалната самоуправа. Исто така се следи и исполнувањето на обврските на општината согласно процесот на децентрализаиција, колку и како општината ги спроведува истите и дали тие се во согласност со пропишаните законски норми. Во овој дел исто така ќе се следат и активностите кои ги реализираат институциите и претпријатијата кои се во надлежност на општината. Асистентите на проектот посетија на терен 7 месни заедници и направија истражување на состојбата во пооделните села и месни заедници. Тие имаа средба со претседателот, членови на месната заедница и жени од кои добијат податоци за профилот на месната заедница, нејзините главни карактеристики, приоритетите и главните дејности со кои се занимаваат жителите, како и информации за приоритетните потреби и проблеми на жените во самата месна заедница.

Цел на анкетното истражување

Целта на истражувањето е:

· Добивање на информации за тоа колку жените во општина Свети Николе се запознаени со надлежностите на Локалната самоуправа;
· Да се добијат сознанија колку жените се информирани за процесот на децентрализација;
· Колку жените се задоволни од работата на Локалната самоуправа;
· Колку жените се информирани за активностите кои ги спроведува Локалната самоуправа;
· Колку жените се задоволни со условите за живот во своето место на живеење;
· Идентификување на проблемите на жените со кои се соочуваат во секојдневниот живот;
· Идентификување на потребите на жените со цел подобрување на условите за живот.
Целна група

Целна група на истражувањето се 1000 жени на возраст над 18 години од општина Свети Николе.
Методологија на истражувањето

Истражувањето беше спроведено од 7 мај до 25 јуни 2010 година. Анкетата е спроведена со теренско истражување со посета на жените во местото на живеење и непосредно поставување на прашањата од анкетниот прашалник.  
АНАЛИЗА НА РЕЗУЛТАТИТЕ ОД АНКЕТНОТО ИСТРАЖУВАЊЕ

1. Населено место
	Населено место
	Број на анкетирани
	%

	Свети Николе
	287
	28,7

	Горобинци
	125
	12,5

	Амзабегово 
	81
	8,1

	Пеширово 
	57
	5,7

	Кадрифаково 
	42
	4,2

	Црнилиште
	98
	9,8

	Ерџелија 
	130
	13

	Кнежје 
	26
	2,6

	Мустафино
	95
	9,5

	Немањици
	30
	3

	Сопот 
	12
	1,2

	Долно Ѓуѓанци
	17
	1,7

	ВКУПНО
	1000
	100

Во периодот од 17 мај до 25 јуни 2010 спроведена е теренска анкета на 1000 жени од општина Свети Николе од кои 28,7% се од градот, а 71,3% се од руралните средини во општина Свети Николе. 

2. Возраст
	Возраст
	Број на анкетирани
	%

	18-25 години
	163
	16,3

	26-35 години
	214
	21,4

	36-45 години
	153
	15,3

	46-55 години
	149
	14,9

	56-65 години
	154
	15,4

	над 65 години
	167
	16,7

	 Вкупно
	1000
	100

Во анкетата беа опфатени 1000 жени на возраст над 18 години и според старосната структура се забележува приближно подеднаква застапеност на сите возрасти на жени.

3. Образование
	Степен на образование
	Број на анкетирани
	%

	Без образование
	86
	8,6

	Основно незавршено
	154
	15,4

	Основно
	293
	29,3

	Средно
	360
	36

	Вишо
	7
	0,7

	Високо
	100
	10

	Магистратура 
	0
	0

	Докторат 
	0
	0

	Вкупно
	1000
	100

Според степенот на образование се забележува дека 36% од анкетираните жени се со средно образование. Голем е бројот на жени со основно образование и тоа 29%, со незавршено основно образование 15% и без образование 9%. Поголем дел од жените со понизок степен на образование или без образование се од руралните средини на општината. Мал е бројот на жени со завршено вишо образование 0.7% и со високо образование 10%. Овие жени пред се се од градот, додека во селата многу ретко се среќаваат жени со повисок степен на образование. За жал во текот на анкетата не се сретнати жени со магистратура и докторат. Сето ова укажува на тоа, дека пристапот до повисоките нивоа на образование се ограничени за жените, посебно за жените во руралните средини.

4. Националност
	Националност 
	Број на анкетирани
	%

	Македонка
	979
	97,9

	Албанка
	0
	0

	Ромка
	9
	0,9

	Влаинка
	5
	0,5

	Турчинка 
	5
	0,5

	Србинка
	1
	0,1

	Друго 
	1
	0,1

	Вкупно
	1000
	100


Според етничката припадност најголем дел од анкетираните се Македонки 98%, додека останатите 2% се ромки, влаинки, турчинки, србинки и припаднички на други националности. Ова произлегува и од етничката структура на населението во општината,каде доминира македонската националност.

5. Социјален статус
	Социјален статус
	Број на анкетирани
	%

	Ученичка/студентка
	62
	6,2

	Невработена
	481
	48,1

	Стечајна работничка/технолошки вишокк
	5
	0,5

	Вработена
	274
	27,4

	Хонорарно вработена
	2
	0,2

	Земјоделка
	1
	0,1

	Пензионерка
	175
	17,5

	Вкупнo
	1000
	100

Според социјалната структура се забележува дека доминираат жени кои се невработени и тоа 48%, вработени се само 27%, пензионерки 17.5%, ученички/студентки 6%. И покрај тоа што во анкетата се вклучени 71.3% жени од руралните средини само 1 жена се изјаснила како регистрирана земјоделка. Ова укажува на тоа дека и покрај тоа што жените завршуваат најголем дел од земјоделските работи во селата, многу малку се носители на земјоделската активност.

6. Дали сте информирани за работата на Локалната самоуправа?
	Одговор 
	Број на анкетирани
	%

	Целосно 
	2
	0,2

	Да 
	117
	11,7

	Делумно 
	136
	13,6

	Недоволно 
	152
	15,2

	Не 
	593
	59,3

	Вкупно 
	1000
	100

Најголем дел од анкетираните жени на ова прашање одговориле дека воопшто не се информирани за работата на Локалната самоуправа и тоа 59%, 15% сметаат дека се недоволно информирани, а делумно се информирани 14%. Целосно се информирани за работата на Локалната самоуправа само 12% од жените. Тука може да се забележи дека поголем степен ан информираност има кај жените во градот, додека жените во руралните средини многу малку или воопшто не се информирани за работата на Локалната самоуправа.

7. Дали знаете дека општината е влезена во втората фаза на децентрализација?
	Одговор 
	Број на анкетирани
	%

	Целосно
	1
	0,1

	Да 
	117
	11,7

	Делумно 
	53
	5,3

	Недоволно 
	90
	9

	Не 
	739
	73,9

	Вкупно
	1000
	100


[image: image6.png]0%

HUenocHo
mja

W AenyMHO
HHe/0BONHO
mHe





На ова прашање дури 74% од жените одговориле дека не се информирани дека општината е влезена во втората фаза на децентрализацијата и воопшто не се запознаени што значи процесот на децентрализација. Недоволно се информирани 9%, а делумно 5% од анкетираните жени. Само 12% од анкетираните се информирани дека општината е влезена во втората фаза на децентрализацијата.
8. Дали знаете кои се надлежностите на Локалната самоуправа во втората фаза на децентрализација?
	Одговор 
	Број на анкетирани
	%

	Целосно 
	3
	0,3

	Да 
	37
	3,7

	Делумно 
	49
	4,9

	Недоволно 
	85
	8,5

	Не 
	826
	82,6

	Вкупно
	1000
	100

83% од анкетираните жени воопшто не се информирани за тоа кои се надлежностите на Локалната самоуправа во втората фаза на децентрализацијата, 8% се недоволно информирани, а 5% делумно. И покрај тоа што во претходното прашање 12% од жените се изјасниле дека се информирани дека општинате е влезена во втората фаза на децентрализација, само 4% од нив ги знаат надлежностите кои ги има општината во втората фаза на децентрализација.

9. Дали сте задоволни од работата на Локалната самоуправа?
	Одговор 
	Број на анкетирани
	%

	Целосно 
	4
	0,4

	Да 
	89
	8,9

	Делумно 
	145
	14,5

	Недоволно 
	128
	12,8

	Не 
	634
	63,4

	Вкупно
	1000
	100

Од вкупно анкетираните 1000 жени 63.4% не се задоволни од работата на Локалната самоуправа, 12.8% недоволно се задоволни, делумно се задоволни 14.5%. Само 9% од анкетираните жени се задоволни од работата на Локалната самоуправа. Ова укажува на тоа дека локалната власт треба да направи поголеми напори со цел да ги задоволи потребите на жените во општината.

10. Дали сте задоволни од работата на инстируциите/организациите во надлежност на Локалната самоуправа (ЈП Комуналец, ЈП Единство, ЈП Пазари, ЈП Погребално и Територијалната и противпожарна единица?
	Одговор 
	Број на анкетирани
	%

	Целосно 
	4
	0,4

	Да 
	83
	9,0

	Делумно 
	89
	9,7

	Недоволно 
	86
	9,4

	Не 
	656
	71,5

	Вкупно 
	918
	100,0

За тоа колку од анкетираните жени се задоволни од работата на институции/organizacii во надлежност на Локалната самоуправа може да се забележи дека 72% од анкетираните жени воопшто не се задоволни од нивната работа. Овој процент е висок пред се поради тоа што во руралните места јавните претпријатија немаат надлежност да ја извршуваат својата дејност. Само 9% од анкетираните жени се задоволни од работата на институциите во надлежност на локалната власт, а 10% се делумно задоволни. Најголем дел од овие одговори се добиени од жените во градот. Но, и покрај ова може да се констатира дека добар процент од жените во градот не се задоволни целосно или само делумно се задоволни од услугите кои ги извршуваат овие институции.

11. Дали сте информирани за активностите на Локалната самоуправа?
	Одговор 
	Број на анкетирани
	%

	Целосно 
	14
	1,4

	Да 
	143
	14,3

	Делумно 
	141
	14,1

	Недоволно 
	128
	12,8

	Не 
	574
	57,4

	Вкупно 
	1000
	100,0

Во однос на информираноста за активностите кои ги спроведува Локалната самоуправа 57% од жените воопшто не се информирани, а 13% се недоволно информирани. Делумно се информирани 14% од анкетираните жени. Само 14% од анкетираните имаат информации за активностите кои се спроведуваат од локалната власт. Ова ни покажува дека жените имаат ограничен пристап до информации и општината е потребно да направи поголеми напори со цел да се подобри информираноста за нејзините активности, посебно кај жените во руралните средини.

12.  Дали учествувате во некој одлучувачки орган во општината или вашата месна заедница?
	Одговор 
	Број на анкетирани
	%

	Да 
	2
	0,2

	Не 
	998
	99,8

	Вкупно 
	1000
	100


Од вкупно 1000 анкетирани жени само 2 жени уќествуваат во некој одлучувачки орган на општината или месната заедница. Ова е податок кој покажува дека жените не се вклучени во работата на локалната власт, но од друга страна укажува и на тоа дека мислењата на жените не се земаат во предвид кога се носат одлуки, кои се однесуваат на решавање на актуелни проблеми и задоволување на потребите на жените.
13. Дали и колку сте задоволни од условите за живот во вашето место на живеење?
	Одговор
	Целосно
	Да
	Делумно
	Недоволно
	Не
	Вкупно

	Инфраструктура 
	18
	64
	115
	97
	706
	1000

	Комунални дејности
	10
	73
	90
	63
	764
	1000

	Водоснабдување
	389
	154
	81
	59
	317
	1000

	Канализација
	48
	93
	78
	48
	733
	1000

	Културно-уметнички активности
	27
	117
	82
	55
	719
	1000

	Спортски активности и рекреација
	59
	103
	79
	40
	719
	1000

	Вработеност на женското население
	4
	109
	192
	285
	410
	1000

Во врска со тоа колку жените се задоволни од определени услови за живеење во своето место се добиени следниве резултати:

· Инфраструктура – најголем дел од жените (706) се изјасниле дека не се задоволни од постоечката инфраструктура во општината. Ова се должи на фактот што во руралните места се уште во целост не се решени инфраструктурните прашања. Само 82 жени одговориле дека целосно се задоволни од инфраструктурата и тоа се пред се жени кои живеат во градот.
· Комунални дејности – Во врска со комуналните услуги 764 жени се изјасниле дека воопшто не се задоволни околу одржувањето на хигиената и чистата животна средина во местото на живеење. Причините за незадоволстви се должи на фактот што комуналните претпријатија не ја вршат својата дејност во руралните средини.
· Водоснабдување – Во врска со водоснабдувањето се забележува подобра состојба, пред се поради тоа што во поголемите села постои водоводна мрежа. Но, сепак во помалите села е потребно да се изгради водоводна мрежа, но и да се подобри постоечката водоводна мрежа.
· Канализација – Од анкетата се добива податок дека голем број на жени не се задоволни од канализацијата во својата средина, посебно во руралните места каде истата воопшто не постои или е застарена и не функционира на задоволителен начин.
· Културно – уметнички активности – Се забележува дека на овие активности поголем акцент се става во градот, додека во селата воопшто не постојат вакви активности. Поради тоа 719 жени се изјасниле дека не се задоволни од културниот живот во своето место на живеење.
· Спортски активности и рекреација – И во врска со спортските активности се забележува големо незадоволство кај жените (759), посебно во руралните средини, но и во градот
· Вработеност на женското население – Тука се забележуваат некои позитивни промени, бидејќи голем дел од жените во селата се вработени, пред се во текстилната индустрија и земјоделието. При анализата не се земени во предвид условите за работа и висината на надоместоците кои жените го добиваат за ангажираниот труд.  
14. Кои се главните проблеми со кои се соочувате во секојдневниот живот, а би сакале да ги надминете во иднина?
Проблемите со кои се соочуваат жените во општината се најразлични и пред се варираат од едно место на живеење до друго. Сепак како најактуелни проблеми по населени места можат да се издвојат следниве:

Свети Николе:

· Дел од споредните улици не се асфалтирани, постојат голем број на улици со дупки;
· Еднонасочен и нерегулиран сообраќај;
· Недоволна хигиена во градот, несоодветно складирање на ѓубрето, смрдеа од домашни животни, кучиња скитници;
· Слабо улично осветлување во некои делови од градот;
· Лоша состојба на училиштата и несоодветен простор за престој на учениците
· Недоволно спортски и културно уметнички активности
Амзабегово:

· Нема канализација и нечисто речно корито, нечисти улици и лоша хигиена во селото;

· Лоша патна мрежа и неасфалтирани улици во селото;

· Нема амбуланта и редовна посета на лекар и медицинска сестра;

· Недоволно улично осветлување.

Немањици:
· Нема улично осветлување;
· Нема канализација;
· Лош пат и неасфалтирани улици;
· Нема лекар во селото.
Ерџелија:
· Нема канализација и водовод;
· Лош пат и неасфалтирани улици;
· Недоволно улично осветлување;
· Лоша хигиена, нечистотија низ селото, несоодветно складирање на отпадот и смрдеа од фармите во селото.
Мустафино:

· Нема водовод и канализација;

· Неасфалтирани улици.

Кадрифаково:
· Нема канализација;

· Нечистотија во селото и несоодветно складиање на ѓубрето;

· Неасфалтирани улици;

· Улично осветлување;

· Нема редовен превоз до градот.

Горобинци:

· Немање канализација и место за фрлање на отпадот;
· Неасфалтирани улици;
· Улично осветлување.
Пеширово:

· Нема канализација;

· Нема лекар и медицинска сестра;

· Нема редовен авто превоз;

· Нема црква;

· Лош пат до селото и неасфалтирани улици.

Кнежје:

· Нема канализација;

· Улично осветлување;

· Неасфалтирани улици.
Долно Ѓуѓанци:
· Нема канализација;

· Лош пат и неасфалтирани улици;

· Нема пошта;

· Нема лекар и медицинска сестра;

· Нема редовен автопревоз.
Сопот:
· Недостиг на вода во летниот период;

· Нема канализација;

· Лош пат и неасфалтирани улици;

· Нема амбуланта;

· Нема училиште за децета.

Како заеднички општи проблеми со кои се соочуваат жените се: невработеност, сиромаштија и недоволна активност на младите и децата.

15. Кои се главните потреби кои ги имате за да ви се олесни и подобри животот во вашето место на живеење?
Како приоритетни потреби по населени места се следниве:

Свети Николе:

· Изградба на стадион и базен;

· Подобрување на хигиената во градот и редовно собирање на ѓубрето;

· Изградба на поголем број детски игралишта;

· Редовен автобуски превоз;

· Изградба на паркинг, посебно во центарот на градот;

· Ѓуриште да се оспособи за спортско – рекреативен и туристички центар;

· Реновирање на сите општински училишта;

· Подобра јавна медиумска презентација на проблемите и потребите во градот.
Амзабегово:

· Асфалтирање на патот и улиците во селото;

· Отворање на амбуланта;

· Изградба на канализација;

· Да се доизгради училиштето и изградба на школска спортска сала со реквизити;

· Подобрување на хигиената во селото, чистење на речното корито и складирање на ѓубрето на соодветно место;

· Отворање на младински клубови и работни места за младите;

· Редовен авто превоз до градот.

Немањици:
· Редовна посета на лекар;

· Воспоставување на редовен автопревоз до градот

· Асфалтирање на улиците и поставување на улично осветлување.

Ерџелија:
· Редовна посета на лекар, медицинска сестра и заболекар;

· Изградба на игралиште за деца;

· Реновирање на училиштето и изградба на спортска сала;

· Отворање на детска градинка;

· Воспоставување на редовен автопревоз;

· Отворање на младински клубови;

· Дислокација на фармите подалеку од селото;

· Поставување на лежечки полицајци;

· Отворање на младински клубови;

· Спортско-културни активности.

Мустафино:
· Изградба на водоводна и канализациона мрежа;

· Отворање на амбуланта;

· Поголем број на спортски активности.

Кадрифаково:
· Амбуланта и лекар;

· Поставување на лежечки полицајци;

· Игралишта за деца;

· Повеќе активности за младите.

Горобинци:
· Изградба на канализација;

· Амбуланта;

· Спортско-културни активности.

Пеширово: 
· Амбуланта и лекар;

· Редовен превоз.

Кнежје:
· Изградба на канализација;

· Отворање на продавница;

· Подобра хигиена и поставување на контејнери за собирање на ѓубрето;

· Асфалтирање на улиците.

Долно Ѓуѓанци:
· Изградба на канализација;

· Асфалтирање на патот до селото и улиците во селото.

Сопот:
· Асфалтирање на патот до селото и улиците во селото;

· Отворање на амбуланта.
ЗАКЛУЧОЦИ
Од резултатите на анкетата можат да се извлечат следниве заклучоци:
· Жените не се доволно информирани за работата и надлежностите на локалната власт;
· Недоволна информираност за активностите на Локалната самоуправа;
· Недоволно учество на жените во работата на органите на управување во општината и во месните заедници;
· Незадоволство од условите за живот во општината;
· Жените не се вклучени при решавање на проблемите со кои се соочуваат во своето место на живеење.
ПРЕПОРАКИ
· Локалната самоуправа да превземе мерки и активности со цел информирање на жените за своите надлежности;
· Поголемо информирање за активностите на Локалната самоуправа, посебно кај жените во руралните средини;
· Вклучување на жените во одлучувачките органи во општината и во месните заедници;
· Подобрување на условите за живеење, согласно добиените резултати од анкетата;
· Подобрување на работата на институциите/организациите во надлежност на општината;
· Прифаќање на мислењата за жените во насока на подобрување на условите за живот.
1
„Оваа анализа беше овозможена со грант од програмата CIVICA Mobilitas имплементирана од ЦИРа и финансиски поддржана од SDC. Сите наведени содржини претставуваат мислења на авторот и не ги рефлектираат мислењата на ЦИРа и SDC.“


